[bookmark: _Hlk102480634][bookmark: _Hlk228279640]Врз основа на член 20 став 1 и член 34 став 1 алинеја 11 и 12 в.в. со член 18 од Законот за слободен пристап до информации од јавен карактер („Службен весник на Република Северна Македонија“ бр. 101/2019), член 13 и член 24 став 1 и став 3 од ЗОУП („Службен весник на Република Македонија“ бр.124/2015), а по Решение на Директорот на Агенцијата за заштита на правото на слободен пристап до информациите од јавен карактер, согласно Решение број 04-54/1 од 23.04.2026 година, постапувајќи по Барањето за пристап до информации од јавен карактер поднесено од С.Н. од Скопје, по предметот Барање за пристап до информации од јавен карактер, Службеното лице за посредување со информации од јавен карактер, на 08.06.2026 година, го донесе следното

Р Е Ш Е Н И Е

[bookmark: _Hlk125540611]Барањето за пристап до информации од јавен карактер од С.Н. од Скопје, поднесено до Агенцијата за заштита на правото на слободен пристап до информациите од јавен карактер, заведено под бр. 08-8 на 08.06.2026 година, СЕ УВАЖУВА.
 
О б р а з л о ж е н и е


До Агенцијата за заштита на правото на слободен пристап до информациите од јавен карактер, беше доставено Барање за пристап до информации од јавен карактер од Барателот на информации С.Н. од Скопје, заведено со број 08-8 од 08.06.2026 година, со кое Барателот бара преку е-маил/електронски запис да му биде доставена следната информација од јавен карактер:

	„Компаративната анализа на одредбите од Конвенцијата на Советот на Европа за пристап до официјални документи (Тромсо Конвенција) со одредбите од Законот за слободен пристап до информациите од јавен карактер, на која работел П.Г., наведена во биографијата објавена на веб страната на Агенцијата.
	експертизата и квалификациите на лицето од областа на слободниот пристап до информации од јавен карактер и примената на исклучоците од правото на пристап;
	како и годините на работно искуство во наведената област.“
 
Постапувајќи по Барањето за пристап до информации од јавен карактер, Агенцијата за заштита на правото на слободен пристап до информациите од јавен карактер Ве информира за следното:

Во врска со Вашето барање по однос на Компаративната анализа на одредбите од Конвенцијата на Советот на Европа за пристап до официјални документи (Тромсо Конвенција) со одредбите од Законот за слободен пристап до информациите од јавен карактер, на која работел П.Г., наведена во биографијата објавена на веб страната на Агенцијата, анализата Ви ја доставуваме во прилог на Решението кое Ви го доставуваме електронски за Ваше понатамошно запознавање.

Во однос на експертизата и квалификациите на лицето од областа на слободниот пристап до информации од јавен карактер и примената на исклучоците од правото на пристап, Ве известуваме дека лицето е долгогодишен обучувач на службените лица за посредување со информации кај имателите на информации, со значително искуство во спроведување на обуки и јакнење на капацитетите за правилна примена на законските одредби од областа на слободниот пристап до информации од јавен карактер. Истото има завршено обука за обучувачи. Во текот на своето професионално ангажирање, активно учествувало во подготовка и реализација на обуки, советувања и други активности поврзани со примената на законската рамка за слободен пристап до информации од јавен карактер. Дополнително, преку своето професионално искуство, лицето поседува практични и стручни познавања во однос на прашањата поврзани со исклучоците од правото на пристап до информации, вклучително и спроведувањето на тестот на штетност и тестот на јавен интерес во конкретни случаи.

Во врска со годините на работно искуство во наведената област, лицето во Агенцијата за заштита на правото на слободен пристап до информациите од јавен карактер е вработено од 2021 до 2026 година, односно до назначувањето за Директор на Агенцијата.

[bookmark: _Hlk231811174]Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение може да се поднесе жалба до Агенцијата за заштита на правото за слободен пристап до информациите од јавен карактер во рок од 15 дена од денот на приемот на решението.


   По Решение на Директор,   
       бр.04-54/1 од 23.04.2026 година
   Службено лице за посредување со
    								      информации од јавен карактер
  Оливер Серафимовски

Доставено до:
- Барателот на информацијата
- Архива на Агенцијата

Прилог:
· Фотокопија од достава на Решение 08-8 од Агенцијата 
· Споредбен приказ на усогласеноста на одредбите од Конвенцијата на Советот на Европа и ЗСПИЈК
